
	గీ.	
పలుచగాఁ జూచు నెంతయు బంధుసమితి

పిలువఁ బిలువంగఁ బలుకరు బిడ్డలైన

రచ్చ కెక్కెడుమాట గారాపుసతియు

లెక్క సేయదు లేమి తూలించెనేని.



	 15





	గీ.	
కష్టదారిద్ర్యదోషంబుకతనఁ గాదె

ప్రాభవము దక్కి మును ఋతుపర్ణవిభుని

వంటవాఁడయి కొల్చెను వైరసేని

వాసి చెఱుపదె యెంతటివారినైన.

	గీ.	
అట్లు దారిద్ర్యదోషసంప్రాప్తుఁ డయ్యుఁ

జిత్తవీథి నొకింతయుఁ జింత లేక

నియమపరత నిజాచారనిరతుఁ డగుచు

నడవఁ దత్కాంత మది నొక్కనాఁడు విసివి.

	క.	
పెనిమిటి యనక్షరాస్యుఁడు

ననభిజ్ఞుఁడు నైన దైవమాయని మదిలో

వనరుచు లేమిం బడఁదగు

నినుఁ జెందియు నాకు నింత నెవ్వగ యగునే.

	క.	
మండ జఠరాగ్నిఁ దనయులు

చండత మంగలము వంటి సంసారము నిం

కొండు గతి లేదు దినదిన

గండం బేరీతి నడపఁ గాఁ దగు ననఘా.

	సీ.	
చదివినారలు పెక్కుసంధలఁ గించిత్తుఁ

                       దప్పకయుండ వేదత్రయంబు

పఠియించినారలు ప్రతిభాసమున్నిద్ర

                       సౌష్ఠవంబున మూలశాస్త్రవితతి

శోధించినారలు శుద్ధమతిస్ఫూర్తి

                       నఖిలపురాణేతిహాససమితి

